TEKS UCAPAN

YB DATUK SERI DR. ZALIHA MUSTAFA
MENTERI DI JABATAN PERDANA MENTERI
(WILAYAH PERSEKUTUAN)
SEMPENA
MAJLIS PERASMIAN PROGRAM MATA HATI
WILAYAH 2025
3 JULAI 2025

SK SERI BINTANG UTARA
KUALA LUMPUR

- Dato’ Thomas - Timbalan Ketua
Pengarah, Jabatan Wilayah
Persekutuan

- Encik Ismadi, PE DBKL

- Dr. Zalina dari Jabatan Pendidikan
Kuala Lumpur

- Prof. Sazili— TNC UiTM

- En Iswandi

- Guru-guru besar, guru-guru

- Anak-anak sekalian [apa khabar
semua?]

- Rakan-rakan media, tuan-tuan dan

puan-puan para hadirin sekalian.

Assalamualaikum warahmatullahi
wabarakatuh, Salam Sejahtera dan Salam
Malaysia MADANI.



PENDAHULUAN

1. Alhamdulillah, setinggi-tinggi syukur ke
hadrat Allah Subhanahu Wata’ala
kerana dengan limpah kurnia, rahmat
dan izin-Nya kita dapat bersama-sama
pada pagi ini dalam program Mata Hati
Wilayah yang saya kira amat signifikan

dan timely untuk kita laksanakannya.



Of course, being a medical doctor by
profession, program-program
berbentuk kesihatan, termasuk
kesihatan mata, seperti hari ini amat
dekat di hati saya. Melihat kepada
ruang lingkup vyang lebih besar,
program ini tidak hanya berfokus
kepada kesihatan mata, sebaliknya, ia
adalam fokus kita untuk memperbaiki
isu ketidakseimbangan sosial antara
murid. Apa yang saya maksudkan
sebagai ketidakseimbangan sosial itu
adalah jurang prestasi pelajaran dan

kesejahteraan emosi anak-anak ini.



Jadi, saya ucap terima kasih kepada
semua pihak yang terlibat secara
langsung atau tidak langsung dalam
memastikan keseluruhan program ini

dijalankan dengan baik dan lancar.



PERNYATAAN MASALAH TENTANG
RABUN DALAM KALANGAN KANAK-
KANAK

Tuan-tuan dan puan-puan sekalian,

4. Hakikatnya, dalam satu kajian yang
dilaksanakan oleh Kementerian
Kesihatan Malaysia melalui program
Amblyopia and Visual Impairment
Screening atau AVIS pada tahun 2023
mendapati hampir 30 peratus daripada
kanak-kanak pra sekolah di Malaysia
mengalami masalah penglihatan. Apa
yang lebih membimbangkan lagi
adalah, mereka tidak sedar akan

perkara tersebut.



Kesannya, jika mengikut laporan World
Report on Vision yang dikeluarkan oleh
WHO, kanak-kanak ini mungkin
mempunyai tahap pencapaian
akademik dan tahap keyakinan diri
yang lebih rendah berbanding rakan
sebaya mereka yang mempunyai

penglihatan normal.



Kemungkinan yang lebih besar lagi,
gangguan penglihatan ini mungkin
boleh menyebabkan kelewatan anak-
anak ini dalam perkembangan motor,
kognitif dan bahasa yang
berkemungkinan berkekalan
sepanjang hayat. Sebab itu, dalam
laporan tersebut dikatakan bahawa
“from early childhood to adolescence,
vision enables ready access o
educational materials and is pivotal to

educational attainment”.



Jadi, kita lihat sangat jelas tentang
korelasi di antara kanak-kanak yang
rabun mata ini, dengan perkembangan
diri mereka, dan kesan jangka
panjangnya, sudah pasti ini akan
menjejaskan produktiviti negara satu
hari nanti. Sehubungan itu, peranan
kita di sini perlu untuk memastikan
kanak-kanak ini dibantu sebaik
mungkin agar mereka tidak tercicir dari
pendidikan dan lebih percaya diri untuk

terus bergerak maju ke hadapan.



DAPATAN PROGRAM MATA HATI
WILAYAH 2024

Tuan-tuan dan puan-puan, para hadirin

sekalian,

8. Tahun ini telah masuk tahun kedua
pelaksanaan program Mata Hati
Wilayah ini yang merupakan satu
tanggungjawab sosial Jabatan Wilayah
Persekutuan di bawah inisiatif Program

Usaha Jaya Insan atau PUJI.

Pada tahun 2024, kita telah laksanakan
pemeriksaan mata di 5 buah sekolah
rendah di Kuala Lumpur. Daripada
jumlah 2,008 orang murid tahap 1 yang
kita saring, Kkira-kira 55 peratus
daripadanya mengalami  masalah
kesihatan mata, dan daripada jumlah
tersebut 88 peratus rabun, 4 peratus
rabun warna dan 8 peratus mengalami

masalah juling.

10.

11.

Saya dimaklumkan, 92 peratus
daripada mereka yang menerima
bantuan cermin mata melalui program
Mata Hati Wilayah telah menunjukkan
peningkatan yang signifikan dalam
aspek komunikasi dan pergaulan
sesama murid, serta menunjukkan
kecenderungan positif dalam proses
P&P. Ini adalah satu pencapaian yang
wajar kita berikan perhatian yang

serius.

Justeru, saya minta penganjur untuk
memuktamadkan kajian penuh
program ini segera dan bentangkan
kepada saya untuk saya bawa laporan

ini kepada Jemaah Menteri.

PROGRAM MATA HATI WILAYAH
MERUPAKAN PROGRAM INTERVENSI
SOSIAL BERDASARKAN DATA DAN
IMPAK

Tuan-tuan dan puan-puan sekalian,

12.

Saya berharap di Wilayah Persekutuan
ini, baik di Kuala Lumpur, Putrajaya
mahupun di Labuan, tidak ada satu
murid pun yang harus terpinggir hanya
kerana ada masalah rabun yang tidak
disedari dan tidak dirawat. Setiap anak-
anak kita, tanpa mengira latar belakang
sosial dan ekonominya, berhak
mendapat peluang yang saksama
untuk cemerlang dalam pelajaran dan

kehidupan.

13.

Maka disinilah nilai ihnsan dan keadilan
sosial yang diperjuangkan dalam
kerangka MADANI itu kita zahirkan
secara nyata. Pada saya, kita tidak
boleh membiarkan sebarang bentuk
ketidakseimbangan kecil sekalipun
menjadi penghalang kepada masa

depan anak-anak ini.

14.

Insya-Allah, kita boleh perkasakan lagi
program ini sebagai salah satu usaha
intervensi sosial yang berasaskan data
dan impak yang saya kira boleh
mengubah trajektori hidup seorang
murid, dari seorang murid yang
mungkin tercicir dalam pendidikan,
kepada seorang murid yang mencapai
kejayaan dalam akademik dan

kehidupan.

15.

Polisi tidak boleh digubal daripada bilik
mesyuarat sahaja. Tanpa mengetahui
maklumat yang tepat, sebarang
perancangan bagaikan anak kecil yang
bermain pinata. Turun padang seperti
yang kita lakukan hari ini adalah
formula terbaik untuk merangka dasar
yang mencerminkan realiti semasa di
lapangan. Mungkin juga kita boleh lihat
potensi untuk menjadikan saringan
kesihatan mata sebagai komponen
tetap dalam sesi orientasi murid Tahun
1. Ini saya minta Jabatan Pendidikan
Wilayah Persekutuan untuk tengok dan

teliti keperluan.

16



PENUTUP

Para hadirin sekalian,

16.

Dengan segala dapatan dan impak
positif yang kita terima, saya percaya
kita berada di landasan yang betul
untuk membentuk satu generasi murid
yang lebih yakin, lebih sihat dan lebih
bersedia untuk menyahut cabaran
masa depan. Saya akan pastikan
usaha ini terus dilanjutkan dan

ditambah baik dari semasa ke semasa.

17.

18.

Kita tidak akan berundur dalam soal
memperjuangkan akses pendidikan
dan kesejahteraan untuk semua.
Setiap anak-anak ini adalah amanah,
dan setiap satu daripada mereka
mempunyai potensi untuk
menyumbang kepada pembentukan

Malaysia MADANI yang kita impikan.

Akhirul kalam, saya ingin merakamkan
ucapan setinggi-tinggi terima kasih
kepada semua sekolah yang terlibat,
jaitu SK Tun Hussein Onn, SK Jalan
Bellamy, SK Seri Mega, SK Sungai
Penchala dan juga tidak dilupakan tuan

rumah, SK Seri Bintang Utara.

19.

Sebagai tanda sokongan kepada
komitmen pihak sekolah dalam
menjayakan program berimpak ini,
saya dengan ini bersetuju
mengumumkan peruntukan sebanyak
10 ribu ringgit kepada SK Seri Bintang
Utama bagi menyokong program-

program kecemerlangan sekolah.

20.

Mari kita sama-sama doakan agar
Wilayah Persekutuan dijadikan
sebagai contoh kota sejahtera yang
benar-benar peduli tentang rakyatnya.
Dengan lafaz yang mulia,
Bismillahirrahmanirrahim, saya dengan
ini merasmikan Program Mata Hati
Wilayah 2025.

Sekian, wabillahi taufig wal hidayah

wassalamu’alaikum warahmatullahi

wabarakatuh.

Terima kasih.

